Ebanjelioa

Jesu Kristoren Ebanjelioa san Luken liburutik 10, 1-12. 17-20.Jaunak beste hirurogeita hamabi dizipulu izendatu zituen,eta bere aitzinean igorri birazka,bera joaitekoa zen herri eta leku guzietarat.Erran zioten :“ Uzta nasaia da, bainan langileak guti.Otoitz egiozue, beraz, uztaren jabeari,langileak igor ditzan bere uztarat.Zoazte ! Bildotsak otsoen arterat bezala igortzen zaituztet.Ez ereman moltsarik, ez zakurik, ez oinetakorik,eta ez geldi bidean nehori agur egiten.Edozein etxetan sar zaitezten, errazue lehenik: Bakea etxe huni !Han bakezalerik baldin bada,haren gainean kokatuko da zuen bakea ;bestela, zuenganat itzuliko da.Zaudezte etxe berean, eta daukatenetik jan eta edan,langileari zor baitzaio bere lan-saria.Ez ibil etxez etxe.Herri batean sartu eta ongi etorri egiten badautzuete,jan eskaintzen dautzuetena.Senda hango eriak eta erran jendeari :‘ Hurbil duzue Jainkoaren erreinua.’Bainan herri batean sartueta ongi etorri egiten ez badautzuete, atera plazetarat eta erran :‘ Oinetan lotu zaikun zuen herriko errautsa ereharrotu eta uzten dautzuegu.Halere jakin zazue hurbil dela Jainkoaren erreinua.’Nik diozuet: jujamendu egunean,Zodomek gaztigu arinagoa izanen du herri horrek baino.Hirurogeita hamabi dizipuluak bozkarioz itzuli ziren, erranez :“ Jauna, debruak ere meneko ditugu zure izenean.”Jesusek erran zioten :“Satan ikusten nuen ximixta bezala zerutik erortzen.Horra: sugeen, eskorpionen lehertzeko ahala eman dautzuet,eta Etsaiaren indar guziaren garaitzeko ahala;eta deusek ez dautzue kalterik egiten ahalko.Halere ez bozkaria izpirituak menean dauzkatzuelakotz;bozkaria, bai, zuen izenak zeruan izkiriatuak daudelakotz.”EDO BERTSIO LABURRA :Jesu Kristoren Ebanjelioa san Luken liburutik 10, 1-9.Jaunak beste hirurogeita hamabi dizipulu izendatu zituen,eta bere aitzinean igorri birazka,bera joaitekoa zen herri eta leku guzietarat.Erran zioten :“ Uzta nasaia da, bainan langileak guti.Otoitz egiozue, beraz, uztaren jabeari,langileak igor ditzan bere uztarat.Zoazte ! Bildotsak otsoen arterat bezala igortzen zaituztet.Ez ereman moltsarik, ez zakurik, ez oinetakorik,eta ez geldi bidean nehori agur egiten.Edozein etxetan sar zaitezten, errazue lehenik: Bakea etxe huni !Han bakezalerik baldin bada,haren gainean kokatuko da zuen bakea ;bestela, zuenganat itzuliko da.Zaudezte etxe berean, eta daukatenetik jan eta edan,langileari zor baitzaio bere lan-saria.Ez ibil etxez etxe.Herri batean sartu eta ongi etorri egiten badautzuete,jan eskaintzen dautzuetena.Senda hango eriak eta erran jendeari :‘ Hurbil duzue Jainkoaren erreinua.’

Jaunak errana.
         Eskerrak zuri Jauna.



